

	РЭСПУБЛІКАНСКАЯ КУЛЬТУРНА-АСВЕТНІЦКАЯ АКЦЫЯ 
“ГРАНІ ТВОРЧАСЦІ”



Арганізатары:
Міністэрства адукацыі Рэспублікі Беларусь,
Нацыянальны цэнтр мастацкай творчасці дзяцей і моладзі,
Мастацкая Галерэя “Універсітэт культуры”.
Мэты культурна-асветніцкай акцыі: 
актуалізацыя сістэмы мастацка-эстэтычнага выхавання студэнцкай моладзі на аснове фарміравання каштоўнасных адносін да айчыннай гісторыка-культурнай спадчыны, далейшае развіццё відава-жанравага дыяпазону аматарскай творчасці, прапаганда сучасных напрамкаў і лепшых узораў мастацкай творчасці, стварэнне аптымальных умоў для развіцця і рэалізацыі творчага патэнцыялу студэнцкай моладзі.
Удзельнікі: студэнты вышэйшых навучальных устаноў. 
Тэмай-дэвізам Рэспубліканскай акцыі сталі радкі верша Максіма Танка “О РОДНАЯ ЗЯМЛЯ! ТЫ – КНІГА ВЕЧНАГА ЖЫЦЦЯ”.
Рэспубліканская культурна-асветніцкая акцыя ўключае рэспубліканскую выставу-конкурс сучаснай візуальнай творчасці студэнтаў, экспанаванне творчых работ у Мастацкай Галерэі “Універсітэт культуры”, комплекс культурна-асветніцкіх мерапрыемстваў ва ўстановах вышэйшай адукацыі Рэспублікі Беларусь.
Для ўдзелу ў Рэспубліканскай выставе-конкурсе “ГРАНІ ТВОРЧАСЦІ” асобнымі аўтарамі і творчымі аб’яднаннямі студэнтаў з 26 устаноў адукацыі прадстаўлена больш за 270 творчых работ.
Тэматычныя экспазіцыі рэспубліканскай выставы-конкурсу складаюць творчыя работы ў адпаведнасці з намінацыямі.
Асновай творчых работ у намінацыі “Летэрынг. Дзiўная родная мова” сталі выкананыя ў тэхніцы “Летэрынг” (літаральна – “маляванне літарамі, словамі”) творчыя асэнсаванні цытаты верша “Родная мова”:
У намінацыі “Графіка. Метафары ў колеры” прадстаўляюцца творчыя работы, якія з’яўляюцца візуалізацыямі метафарычных увасабленняў твора “Простае шчасце людское”.
У намінацыі “Фотаканцэпт” – “Мне пару крыл дало юнацтва” аснову творчых работ складае фотавізуалізацыя верша “Мне пару крыл дало юнацтва”.
Для ўдзелу ў намінацыі “Візуальны сэт. Я гэта люблю падарожжа...” прадстаўлены творчыя работы ў розных напрамках і тэхніках выяўленчага мастацтва, якія з’яўляюцца ілюстрацыямі верша “Я гэта люблю падарожжа”.
ПРАГРАМА РЭСПУБЛІКАНСКАЙ АКЦЫІ “ГРАНІ ТВОРЧАСЦІ”:
22 – 30 снежня 2022 года – экспанаванне творчых работ у Мастацкай Галерэі “Універсітэт культуры”, інтэрактыўныя прэзентаціі з ўдзелам студэнтаў ВНУ (г.Мінск, пл. Кастрычніцкая, 1). 
студзень 2023 года – узнагароджанне пераможцаў і прызёраў рэспубліканскай выставы (Маладзёжная Сталіца Беларусі – 2023).
студзень 2023 – сакавік 2024 года – інтэрактыўныя прэзентаціі і культурна-асветніцкія мерапрыемствы ва ўстановах вышэйшай адукацыі Рэспублікі Беларусь.
Урачыстае адкрыцце Рэспубліканскай выставы “ГРАНІ ТВОРЧАСЦІ” адбудзецца 22 снежня ў 16.00 па адрасе: г. Мінск, пл. Кастрычніцкая, 1,  Мастацкая Галерэя “Універсітэт культуры”.

